
Nd. 414. Frumvarp til laga [152. mál]
um ullarmat.

Frá landbúnaðarnefnd.

1. gr.
Þegar um ull til sölu er að ræða, skal við rumng farið eftir reglum, er ullar-

matsformaður setur um rúning sauðfjár og meðferð söluullar, að fengnu samþykki
landbúnaðarráðherra.

2. gr.
Öll söluull, sem ekki er tekið ofan af, skal metin og flokkuð áður en hún er

þvegin. Skal við mat og flokkun farið í öllu eftir gildandi mats- og flokkunarreglum
og miðað við gæði ullarinnar og spunagildi.

Öll söluull skal þvegin í löggiltum ullarþvottahúsum. sem búin eru fullkomn-
um ullarþvottar- og þurrkunarvélum.

Mat og flokkun ullarinnar skal framkvæmd af ullarmatsmönnum undir umsjón
ullarmatsformanns. Ullarmatsmennirnir skulu einnig hafa eftirlit með geymslu, út-
skipun og flutningi ullarinnar og meðferð hennar í skipum, og er seljendum ullar-
innar skylt að hlýða fyrirmælum þeirra í öllu þar að lútandi.

3. gr.
Hverri ullarsendingu, sem flutt er úr landi, skal fylgja matsvottorð hlutaðeig-

andi ullarmatsmanns, og skal sýslumaður eða hreppstjóri votta með undirskr íf!
sinni, að lögskipaður ullarmatsmaður hafi gefið vottorðið og undirritað það í hans
umboði.

Við sölu ullar, sem ekki er lekið ofan af, Ú innlendum markaði, til ullarverk-
smiðja og annarra fyrirtækja, er vinna úr ullinni, skulu lögð fram matsvottorð frú
löggiltum ullarmatsmanni í því formi, er landbúnaðarráðherra ákveður að fengnum
tillögum ullarmatsformanns.

4. gr.
Landbúnaðarráðherra löggildir ullarþvottahús að fenginni umsögn ullarmats-

formanns. A meðan eigi eru fyrir hendi vélar né aðstaða til að þvo alla söluull í
fullkomnum og löggiltum ullarþvottahúsum, getur ráðherra veitt ullarþvottahúsum
þeim, sem nú starfa, undanþágu og leyfi til ullarþvottar. þótt þau uppfylli ekki skil-
yrði um fullkominn vélakost og aðstöðu til þvottar á metinni og Ilokkaðrí ull.

5. gr.
Sameiginlegt merki á allri ull, sem flutt er út frá Íslandi, skal vera stimpill

með nafni landsins. Auk þess skal öll ull, bæði sem flutt er út og seld er á innlend-
um markaði, merkt með skammstöfuðu nafni verzlunar þeirrar eða kaupfélags,
sem ullina flytur út eða selur. - Í því merki mega aldrei vera færri en tveir bók-
stafir. Enn fremur skulu höfð merki, sem greini ullartegundir eða flokka, Loks skal
hver ullarballi tölusettur .

Landbúnaðarráðherra setur nánari reglur mn mat og flokkun, merkingu og með-
ferð ullar í geymslu og við flutninga, eftir því sem þurfa þykir á hverjum tíma.

6. gr.
Ráðherra skipar ullarmatsformann, gefur honum erindisbréf og setur honum

starfsreglur. Skal hann hafa aflað sér þekkingar á ullarmati og meðferð ullar, með
því að hafa áður starfað að ullarmati eða á annan hátt. Ullarmatsformaður skal
jafnframt vera ráðunaut ur stjórnarinnar í öllu því, sem að ullarmati lýtur. Skal
hann einnig veita ullarmatsmönnum fræðslu um framkvæmd ullarmatsins og flokkun
ullarinnar, og er ullarmatsmönnum skylt að haga ullarmatinu eftir fyrirmælum
hans, og má leita úrskurðar hans, ef ágreiningur verður um ullarmatið.

7. gr.
Lögreglustjórar skipa ullarmatsmenn, hver í sínu umdæmi, eftir því sem ullar-

matsformaður telur þurfa. Landbúnaðarráðherra gefur þeim erindisbréf og setur
þeim starfsreglur að fengnum tillögum ullarmatsformanns.

Ullarmatsformaður og ullarmatsmenn skulu, áður en þeir taka til starfa, undir-
rita drengskaparheit um, að þeir vilji rækja starf sitt með alúð og samvizkusemi og
fara eftir reglum þeim, sem settar eru um það.

8. gr.
Árslaun ullarmatsformanns skulu vera kr. 2400.00 auk dýrtíðaruppbótar og

greiðist úr ríkissjóði.
Kaup ullarmatsmanna greiða verzlanir þær og kaupfélög þau, sem selja ull á

innlendum eða erlendum markaði, eftir því sem ákveðið verður í erindisbréfi ull-
armatsmanna.

Ekki mega ullarmatsmenn né ullarmatsformaður þiggja neina þóknun, hverju
nafni sem nefnist, frá þeim, sem metið er fyrir, frá skipstjörum á útflutnings-
skipum né öðrum, sem við útflutning ullarinnar eru riðnir, aðra en þá, sem ákveðin
er í erindisbréfi. Ekki mega þeir heldur vera í þjónustu þeirra, sem láta meta ull, né
kaupa ull til sölu á innlendum eða erlendum markaði, hvorki fyrir sjálfa sig né aðra.

9. gr.
Ullarmatsformaður skal ferðast milli ullarmatsstöðvanna og ullarþvottahúsa,

líta eftir ullarmati, verkun og meðferð söluullar og leiðbeina ullarmatsmönnum við
störf þeirra. Hann skal og á ferðum sínum leiðbeina mönnum i ullarverkun, eftir
því sem við verður komið.

Ferðakostnað sinn fær hann greiddan úr ríkissjóði, eftir reikningi, sem landbún-
aðarráðherra úrskurðar.

10. gr.
Sá, sem selur ull á innlendum eða erlendum markaði án þess að gæta fyrirmæla

laga þessara um mat, flokkun, merkingu og aðra meðferð ullarinnar. sæti 200--2000
kr. sektum til ríkissjóðs.

Með mál út af brotum varðandi lög þessi skal farið sem almenn lögreglumál.

11. gr.
Með lögum þessum eru úr gildi numin lög nr. 107 11. ágúst 1933, um ullarrnat,

reglur um flokkun og merking á ull til útflutnings frá 1. apríl 1935, svo og aðrar
reglur og fyrirmæli, er sett hafa verið samkvæmt þeim.

.
12. gr.

Lög þessi öðlast þegar gildi.

Greinargerð.

Landbúnaðarnefnd hefur borizt frumvarp þetta frá landbúnaðarráðuneytinu með
beiðni um, að nefndin flytti það. Nefndarmenn áskilja sér rétt til þess að bera fram
breytingartillögur við frumvarpið, svo og fylgja breytingartillögum, er fram kunna
að koma.

Frumvarpinu fylgdi svo hljóðandi greinargerð:
"Eins og kunnugt er, hafa bændur á undanförnum árum smátt og smátt lagt niður

heimaþvott ullarinnar, og hafa því kaupendur ullarinnar orðið að sjá um það starf,
og mun svo verða framvegis.

Hingað til hefur verið notazt við lítinn og lélegan vélakost og þar af leiðandi
ófullkomna verkun og lítil afköst við ullarþvottinn. og ullin metin eftir hreinleika,
en ekki gæðum nema að litlu leyti.

Nú hafa fullkomnar og afkastamiklar ullarþvotta- og þurrkunarvélar verið pant-
aðar, og er þeirra von á þessum vetri, og má gera ráð fyrir, að þær taki til starfa
fyrir næsta ullartökutíma. Breytast þá um leið verkunaraðferðir og mat ullarinnar,
og er því bæði sjálfsagt og nauðsynlegt að breyta einnig núgildandi ullarmatslögum
því til samræmis. -

Aðalbreytingar frá gildandi lögum koma fram í 1. og 2. gr. þessa frumvarps.
Er hér gert ráð fyrir, að öll ull í landinu verði gæðametin áður en hún er þvegin

og síðan þvegin og þurrkuð í fullkomnum tækjum á einum eða fáum stöðum, en við
þá tilhögun verður starf yfirullarmatsmannanna óþarft og ofaukið, þar sem sam-
ræming í mati og verkun ullarinnar auðveldast mjög og verður vel framkvæmalegt
undir eftirliti ullarmatsformanns.

Að vísu aukast störf ullarmatsformannsins nokkuð, að minnsta kosti á meðan
breytingin er að komast á, og því eru laun hans hækkuð lítils háttar, en kostnað-
urinn lækkar samt að mun, þar sem allir yfirullarmatsmeunirnir hætta störfum.

Kostir þeir, sem frumvarp þetta hefur fram yfir núgildandi ullarmatslög, eru
aðallega tveir:
1. Öll íslenzka ullin verður gæðametin og flokkuð eftir því, hvar hún er á sauð-

kindinni, áður en þvottur og verkun er framkvæmd. Við það er hægt að fram-
leiða betri og fjölbreyttari vöru úr ullinni. Hingað til hefur aðeins um hrein-
leikamat verið að ræða og ullin þvegin í einum hrærigraut. Einnig hefur skyldu-
mat aðeins hvílt á þeirri ull, sem ætluð var til útflutnings, en nú er svo til
ætl azt, að skyldumat sé einnig á þeirri ull, sem ætluð er í innlenda framleiðslu.

2. Áður hefur ullin verið metin á öllum ullartökustöðum hringinn í kringum landið
(ca. 100-200 mismunandi stöðum) og matið framkvæmt af jafnmörgum ullar-
matsmönnum. Æskilegt og nauðsynlegt samræmi hefur því verið miklum erfið-
leikum bundið og vart framkvæmanlegt. - Í þessu frumvarpi er gert ráð fyrir,
að öll ullin sé metin á fáum stöðum (1--3, eða þar sem fullkomin ullarþvottahús
eru), af fáum ullarmatsmönnum (ca. 5--10 matsmönnum), en með þeirri til-
högun er auðvelt og vel framkvæmanlegt að fá fullt samræmi í ullarmatið.
Bæði þessi atriði hafa hina mestu þýðingu og eru til mikilla bóta og frumfara

frá því, sem nú er, og mætti þó fleira nefna.
Til þess að tryggja, að þvoUur allrar íslenzku ullarinnar sé f'ramkværnunlegur

nú þegar á næsta ári, er landbúnaðarráðherra veitt heimild (sbr. 4. gr. frumvarps-
ins) að leyfa núverandi ullarþvottahúsum áframhaldandi starfrækslu, á meðan þörf
gerist. En auðvitað er æskilegast, að öll Íslenzka ullin verði þvegin í fullkomnum
ullarþvottavélum sem allra fyrst."

Fylgiskjal.

ATVINNUDEILD HÁSKÓLANS
BÚNAÐARDEILD

Reykjavík, 8. nóv. 1948.
Búnaðardeildinni hefur borizt bréf hins háa atvinnumálaráðuneytis, dags. 1.

nóv. s.l., ásamt frumvarpi til laga um ullarmat. Í bréfi þessu er óskað umsagnar
um nefnt lagafrumvarp.

f:g hef athugað frumvarpið og hef nokkuð við það að athuga, þótt það sé skipu-
lega samið.

Með frumvarpi þessu, ef að lögum verður, er í sjálfu sér bannað að handþvo
söluull og sömuleiðis bannað að selja óþvegna ull úr landinu. Hvort tveggja er var-
hugavert, a. m. k. nú sem stendur. ÞÓ getur verið óheppilegt samræmis vegna að flytja
út samtímis handþvegna ull metna eftir að hún er þvegin og vélþvegna ull, sem
metin er óþvegin eftir allt öðrum reglum en handþvegna ullin. Sumir bændur kunna
því ef til vill illa til að byrja með að verða að selja ullina óþvegna, þótt það sé heppi-
legast vegna matsins og til þess að gera vöruna vinsæla. Það er t. d. kostnaðarsamt,
að á sama verzlunarsvæði sé tekin óþvegin ull og send óflekkuð til þvottastöðvar,
þar sem hún verður metin og þvegin, og samtímis sé hand þvegin ull keypt og kostað
til ullarmatsmanns til þess að meta hana. Tel ég því að athuguðu máli ekki frágangs-
sök að banna handþvott á ull, eins og frumvarpið gerir ráð fyrir, þótt það kunni að
valda óánægju og örðugleikum i byrjun.

Hins vegar tel ég óhæft að banna útflutning it óþvegínni ull.
Um allan heim er mikill meiri hluti ullarinnar. sem flutt er milli landa,

óþvegin, þar til hún kemur til þeirrar verksmiðju, sem kaupir hana til þess að vinna
úr henni.

Það getur kostað meira að flytja ullina, sem selja á úr landi, frá framleiðslu-
höfn til þvotta stöðvar, þvo hana þar og flytja hana síðan úr landi, en sem nemur
því, sem fæst meira fyrir vélþvegna ull en óþvegna ull flutta út beint frá framleiðslu-
höfn. Gæti því reynslan orðið sú, að hagkvæmt yrði að meta óþvegna ull á sumum
framleiðsluhöfnunum og flytja hana þaðan beint it erlendan markað. Tel ég að verði
að ganga út frá þessum möguleikum í lögunum. Þarf því að skjóta inn í 2. málsgrein
2. greinar svo hljóðandi tilvísunarsetningu : "sem ekki er flutt úr landi óþvegin" á
eftir orðunum "öll söluull" í upphafi málsgreinarinnar.

í fyrstu málsgrein 2. gr. þarf að breyta orðalagi, þar stendur: "skal við mat og
flokkun farið í öllu eftir gildandi mats- og Ilokkunarreglum." Þessu þarf að breyta
þannig, að í stað "gildandi mats- og f lokkunarreglum" komi : eftir reglum, sem at-
vinnumálaráðherra staðfestir samkvæmt þessum lögum.

I~g' tel enn þýðingarmeira. að samdar verði heppilegar reglur um ullarmatið en
að fá lögunum breytt, þótt það sé út af fyrir sig nauðsynlegt. Til þessa hefur ulIin
ekki verið metin eftir gæðum, og mér er ókunnugt um nothæfar gæðamatsreglur, sem
séu í gildi nú.

I~g tel heppilegra að breyta upphafi 7. gr. þannig, að hún hljóði svo: Þau fyrir-
tæki, sem starfrækja ullarþvottastöðvar eða selja óþvegna ull úr landi, skulu hafa í
þjónustu sinni ullarmatsmenn, er lögreglustjórar skipa hver í sínu umdæmi, eftir
því sem ullarmatsformaður telur þurfa.

Ég vil enn fremur leyfa mér að benda hinu háa ráðuneyti :'I, að æskilegt væri,
að ullarútflytjendur fengju að kynnast frumvarpi þessu áður en það verður lagt
fyrir Alþingi.

Virðingarfyllst,

Halldór Pálsson.

Til atvinnumálaráðuneytisins, Reykjavík.

